
Pasowal to ’orip no niyah

Itini 1 nakohikohan, ira ko masamaamaanay a pina’orip, sarihaday sa
cangra a ma’orip itira, nika yo cecay a romi’ad, na masama:an, ira ko rarawraw
nangra. Ira ko paseneng saanay to ’icel no niyah, ira ko mitonganganay,
masasisepen cangra, awa sato ko paherekan. Orasaka, sadak sato ko lay*ong a
mipaterep to kalangiwngiw no ’alomanay, sowal sa, “ Masa’opo kita itini,
masasipaini kita to ’orip no tireng. ” saan. “ Ano maan ko taneng ato ’icel no
niyah 1, pasowalen 1 ka’ayaw no ’alomanay. Aka pikirarikor a nitongangan. ”
Matira ko demak, saka tahidang han to noya lay”ong ko lokedaw a misaysay a
misawKkit tonini a demak.

Tangasa sato toya romi’ad, ira to a maemin ko pina’orip masakapokapot a
tayra mipaseneng to patelaw nangra. Sowal sato ko citodongay, anohoni, ano
pasowal kamo 1 ka’ayaw no ’alomanay i, “ Oya satadamaanay 1 ’orip no niyah.
> Hanenen ko pipaini, ta caay kasitiwid. Orasaka, satapang sadak sato ko eco”™ a
somowal, “ O satata’akay kako 1 itini 1 palapalaan, o satadaci’icele:lay kako. ”
Saan.

Do”*do” sato ko lokedaw, sowal sa, “ O sacika:yay kako a mahacikay 1
palapalaan. ” saan.

Sowal sa ko kiling, “ O satakara:way kako 1 palapalaan. ” saan.

O ’alilis sato, “ Maefer sa kako, 1 haha:end; ma’araw ako ko po:long no
palapalaan, safangca:lay ko mata” ako. ” saan.

O padadoki 1, “ Caay ka nga:’ay ko mata” ako, nika satadamaanay ko
tangila ako. ” saan.

O waco 1, “ O safangca:lay ko ngangoso’an ako a misanek. ”

O kakonah 1, *“ O samarike:cay kami i palapalaan. ” saan.

Sariko:ray 1, o rarokoh, sowal sato, “ O samana’o:nay ko rakat no mako i
palapalaan. ” saan.

Mabherek ko rarokoh a somowal 1, sadak sato koya mamisawkit, sowal sa,
“ Kita ma’oripay tonini palapalaan, ira a maemin ko sanotirengan a fenek, o
kakalimelaan a maemin; orasaka, aka paseneng kita to patelaw no tireng, akaa:
pisepen to cimacimaan. Arawen ko rarokoh, kikakaya’an nira ko ’orip no mita
mapo:long. Orasaka, ano o maan ko no miso a talanto, nanay masasidama kita.
Ano matira ko demak ta mada’oc kita itini tonini a palapalaan. > saan.

Saan.

